
SUSUNAN UNDANG-UNDANG KECIL

Mukadimah

Undang-undang Kecil 1. Nama dan pemakaian.
Undang-undang Kecil 2. Pindaan undang-undang kecil baru 14A.
Undang-undang Kecil 3. Undang-undang kecil baru 15A.



Mukadimah

PADA menjalankan kuasa yang diberikan oleh seksyen 133 Akta Jalan, Parit dan Bangunan 1974
[Akta 133], Pihak Berkuasa Negeri membuat undang-undang kecil yang berikut:

1. Nama dan pemakaian.

Undang-undang kecil ini dinamakan Undang-Undang Kecil Bangunan Seragam Selangor
(Pindaan) 2000 dan hanya terpakai kepada Kawasan Perbadanan Putrajaya.

2. Pindaan undang-undang kecil baru 14A.

Undang-Undang Kecil Bangunan Seragam Selangor 1984 [Sel. P.U. 26/83], yang disebut "Undang-
Undang Kecil Ibu" dalam undang-undang kecil ini, dipinda dengan memasukkan selepas undang-
undang kecil 14 undang-undang kecil yang berikut-

"Larangan daripada mengubah bahagian hadapan.

14A. Walau apa pun peruntukan Undang-undang kecil 14, tiada seorang pun boleh
mengubah bahagian hadapan apa-apa bangunan tanpa kebenaran bertulis terlebih dahulu
daripada pihak berkuasa tempatan".

3. Undang-undang kecil baru 15A.

Undang-Undang Kecil Ibu adalah dipinda dengan memasukkan selepas undang-undang kecil 15
undang-undang kecil yang berikut:

"Kuasa Perbadanan untuk menentukan kod warna bahagian luar bangunan yang
dicadangkan.

15A. (1) Pihak berkuasa tempatan boleh menentukan kod warna di bahagian luar apa-apa
bangunan yang dicadangkan itu yang dikemukakan untuk kelulusan.

(2) Jika warna telah ditentukan di bawah perenggan (1), orang yang mengemukakan
hendaklah diberitahu oleh Pihak Berkuasa Tempatan pada masa diluluskan".

Dibuat 1 Mac 2000.
[PPj/UNDANG(A) 6-3; P.U. Sel. AM/0160/3/W]

ASMAWAR BIN SAMAT,
Setiausaha,

Majlis Mesyuarat Kerajaan Negeri,
Selangor



